
PERUTUSAN REKTOR

Assalamualaikum warahmatullahi wabarakatuh,
Salam Sejahtera dan Salam UiTM Dihatiku.

Segala puji bagi Allah SWT kerana dengan izin-Nya,
Majalah Digital Akademia UiTM Cawangan Johor, e-
DINAMIK Edisi 2025 dapat diterbitkan dengan jayanya.
Syabas dan tahniah diucapkan kepada seluruh sidang
editorial atas komitmen, ketekunan, dan dedikasi dalam
memastikan penerbitan ini terus menjadi wadah intelektual
yang bermakna.

Penerbitan e-DINAMIK bukan sahaja berfungsi sebagai medium dokumentasi hasil
penulisan ilmiah, kreatif dan penyelidikan, malah menjadi platform penting bagi
warga akademia untuk menyalurkan idea, pandangan, dan dapatan kajian dalam
pelbagai bidang. Edisi kali ini tampil lebih segar dengan isu-isu semasa yang
menyentuh pelbagai aspek global yang kian kompleks.

Saya percaya usaha ini mampu memperkukuh budaya penulisan akademik dalam
kalangan pensyarah serta menyemarakkan amalan perkongsian ilmu merentasi
sempadan disiplin. Melalui inisiatif ini juga, diharapkan lebih ramai pensyarah dan
penyelidik dapat melangkah ke tahap yang lebih tinggi dalam menghasilkan
penerbitan berimpak serta berindeks antarabangsa.

Sekalung penghargaan ditujukan kepada Timbalan Rektor (Penyelidikan dan
Jaringan Industri) bersama pasukan editorial yang sentiasa konsisten memastikan
kesinambungan penerbitan e-DINAMIK dari tahun ke tahun. Semoga majalah ini
terus menjadi sumber inspirasi, rujukan dan motivasi kepada seluruh warga UiTM
serta pembaca di luar sana.

Akhir kata, saya berharap e-DINAMIK 2025 ini akan terus menjadi medan ilmu yang
dinanti-nantikan setiap tahun. Semoga segala usaha ini diberkati dan memberi
manfaat buat semua.
Sekian, terima kasih.

Ww__—

PROFESOR MADYA DR. SAUNAH ZAINON
Menjalankan Fungsi Rektor

UiTM Cawangan Johor

Assalamualaikum warahmatullahi wabarakatuh dan Salam Sejahtera,

Alhamdulillah, setinggi-tinggi kesyukuran dipanjatkan ke hadrat
Allah SWT kerana dengan izin dan rahmat-Nya, penerbitan
Majalah Digital Akademia UiTM Cawangan Johor, e-DINAMIK
Edisi 2025 dapat direalisasikan.

Saya ingin merakamkan penghargaan yang tidak terhingga
kepada Yang Berusaha Prof. Madya Dr. Saunah Zainon, Rektor
UiTM Cawangan Johor, atas sokongan dan dorongan yang
berterusan dalam memperkasakan budaya penulisan serta

penerbitan akademik di UiTM Cawangan Johor. Sesungguhnya,
e-DINAMIK telah menjadi wahana penting untuk menyalurkan
idea, mengasah bakat serta mendokumentasikan pelbagai bentuk penulisan merangkumi
karya, kreatif, laporan aktiviti dan isu semasa yang berkaitandengan warga akademia.

Lebih daripada sekadar sebuah majalah digital, e-DINAMIK merupakan cerminan
kecemerlangan akademik UiTM Cawangan Johor, selain membuka ruang yang lebih luas
untuk mengetengahkan pencapaian, keterlibatan komuniti, serta perkembangan fakulti dan
jabatan di Kampus Segamat dan Kampus Pasir Gudang. Saya percaya usaha ini juga dapat
meningkatkan visibiliti universiti di persada negara mahupun antarabangsa.

Penerbitan ini tidak akan berjaya tanpa komitmen padu sidang editorial serta sumbangan para
penulis yang dengan ikhlas berkongsi masa, tenaga, dan ilmu demi menjayakan hasrat murni
ini. Saya amat berharap inisiatif sebegini dapat menyemarakkan lagi minat warga akademia
untuk terus berkarya serta menghasilkan penulisan bermutu tinggi yang memberi manfaat
kepada masyarakat.

Akhir kata, sekalung tahniah dan syabas kepada semua pihak yang terlibat dalam
menjayakan penerbitan e-DINAMIK Edisi 2025. Semoga usaha ini berterusan dan menjadi
sumber inspirasi kepada semua pembaca.

Sekian, terima kasih.

7~

DR. FARIDAH NAJUNA MISMAN
Timbalan Rektor (Penyelidikan & Jaringan Industri)
UiTM Cawangan Johor

SYARAHAN TEKNIKAL UNTUK KOD KURSUS ECM 366

Shahrul Nizam bin Mohammad

Pada 13 Jun 2025, satu sesi syarahan dalam talian telah diadakan secara atas
talian yang disampaikan oleh penceramah jemputan daripada penggiat industry
iaitu Ts. Nurul Fauziah binti Aziz, seorang jurutera awam yang memiliki banyak

pengalaman di lapangan .

Sesi dimulakan dengan ucapan aluan oleh pengacara majlis dan bacaan doa,
sebelum penceramah memperkenalkan diri serta menyampaikan tujuan utama
syarahan. Fokus utama syarahan teknikal ini ialah untuk memberi pendedahan
kepada pelajar mengenai “Malaysian Civil Engineering Standard Method of
Measurement” (MyCESMM) dan “Standard Method of Measurement for
Malaysia” (SMMM) yang telah dikemas kini. Dokumen piawaian ini penting
sebagai rujukan dalam penyediaan kos untuk projek-projek pembinaan
bangunan dan juga infrastruktur seperti jambatan dan jalan raya. Melaluinya
piawaian ini, pelajar dapat memahami bagaimana kos pra pembinaan dirancang,

termasuk aspek kuantiti, spesifikasi bahan, dan kos sebenar projek.

Selain itu, penceramah turut menyentuh berkenaan carta organisasi projek
pembinaan, yang memperincikan peranan setiap entiti yang terlibat secara

langsung mahupun secara tidak langsung dalam satu-satu projek pembinaan

seperti pemilik, kontraktor, pihak berkuasa tempatan dan perunding. Kefahaman
I tentang struktur organisasi ini penting supaya projek dapat dijalankan secara
lancar dengan skop kerja yang jelas bagi mengelak salah faham terjadi antara
entity-entity yang terlibat. Terma-terma kontrak yang terkandung dalam dokumen
piawaian ini turut diperjelaskan secara terperinci agar pelajar memahami terma-

terma yang sering digunakan dalam kontrak pembinaan ini dengan jelas.

Syarahan ini memberikan banyak manfaat kepada pelajar dan akan menambah
kefahaman dan ilmu mereka untuk subjek ECM366. Pelajar bukan sahaja dapat
menambah pengetahuan teori mereka, malah berpeluang menghubungkaitkan
pembelajaran dengan situasi sebenar di sektor pembinaan. Pendedahan awal
sebegini membantu pelajar lebih bersedia untuk menghadapi cabaran kerjaya

sebagai jurutera awam.

Secara keseluruhan, program ini berjaya mencapai objektifnya. la bukan sahaja
memperkukuh kefahaman pelajar terhadap teori yang dipelajari di dalam kelas,
malah mendedahkan mereka kepada realiti dunia pembinaan. Syarahan teknikal ini
boleh dianggap sebagai langkah awal yang bernilai dalam membina keyakinan dan
kemahiran sebelum melangkah ke alam pekerjaan. Syarahan sebegini wajar
diteruskan pada masa akan datang dengan menampilkan lebih banyak topik dan
pengalaman daripada pakar industri. Dengan cara ini, pelajar bukan sahaja
memperoleh ilmu teknikal, tetapi juga mendapat motivasi, panduan kerjaya, dan

gambaran menyeluruh tentang peranan jurutera dalam pembangunan negara.

TECHNICAL TALK ECM 366
ENGINLERING QUANTITIES AND ESTIMATION




